
- జయభేరి, హైదారాబాద్ :
మెట్రో కానీ, ఫార్మాసిటీ కానీ రద్దు  చెయ్యడం లేదని ముఖ్య-
మంత్రిరేవంత్ రెడ్డి అన్నారు. ప్రజాప్రయోజనాలను దృష్టిలో 
ఉంచుకుని స్ట్రీమ్ లైన్ చేస్తున్నా. ఎయిర్పోర్టు  కి ముందు ప్రభుత్వం 
ప్రతిపాదించిన రూట్లతో పోలిస్తే  దూరం తగ్గిస్తాం. బీహెచ్ఈఎల్  
నుంచి ఎయిర్పోర్ట్ వరకు 32 కిలోమీటర్లు  వస్తుంది. ఎంజిబిఎస్ 
నుంచి పాతబస్తీ మీదుగా శంషాబాద్ ఎయిర్పోర్టు  వరకు మెట్రో 
ఉంటుంది.  నాగోల్ నుంచి ఎల్బీ నగర్, ఓవైసీ  హాస్పిటల్  మీదుగా 
చాంద్రాయణ గుట్ట వద్ద ఎయిర్పోర్టు  కి వెళ్లే మెట్రో లైన్ కి లింక్ 
చేస్తామని అన్నారు. మియాపూర్ నుంచి అవసరమైతే రామచంద్ర 

పురం వరకు మెట్రో పొడిగిస్తాం. అవసరమైతే మైండ్ స్పేస్ వరకు 
ఉన్న మెట్రో ని ఫైనాన్సిల్ డిస్ట్రిక్ట్ వరకు పొడిగిస్తాం. గచ్చిబౌలి 
ఏరియా నుంచి ఎయిర్పోర్టు  కి మెట్రో వెళ్లేవారు దాదాపు ఉండరు. 
మేము కొత్తగా ప్రతిపాదిస్తున్న మెట్రో లైన్స్ ముందు ప్రభుత్వం 
ప్రతిపాదించిన మొత్తం కంటే తక్కువ అవుతుంది. ఫార్మాసిటీ ని 
అంచలంచలుగా రింగ్ రోడ్ రీజినల్ రింగ్ రోడ్ మధ్య ప్రత్యేకంగా 
క్లస్టర్లను ఏర్పాటు చేస్తాము. జీరో కాలుష్యం తో ఈ క్లస్టర్లు  ఏర్పాటు 
చేస్తాం. అక్కడనే అక్కడి పరిశ్రమల్లో  పనిచేసే వాళ్ళకి గృహనిర్మా-
ణం కూడా ఉంటుంది. అక్కడి వాళ్ళు ఎవ్వరు కూడా హైదరాబాద్ 
వరకు రాకుండా అన్ని ఏర్పాట్లు  

రాముడి భక్తు లకే 
ఇన్విటేషన్స్

- జయభేరి, అయోధ్య, జనవరి 1

అయోధ్య రాముడి ప్రాణప్రతిష్ఠ ఉత్సవానికి  అన్ని ఏర్పాట్లు  జరుగుతున్నాయి. వచ్చే ఏడాది 
జనవరి 22న ఈ కార్యక్రమం జరగనుంది. ఇప్పటికే వేలాది మందికి ఆహ్వానం అందింది. 
అయితే...ఈ ఇన్విటేషన్ల విషయంలో కాస్త రాజకీయ రగడ కొనసాగుతోంది. కొంతమంది 
కీలక నేతలు తమకు ఆహ్వానం అందలేదని అసహనంతో ఉన్నారు. శివసేన చీఫ్ ఉద్ధవ్ థాక్రే 
ఇప్పటికే ఈ విషయంలో అసంతృప్తి వ్యక్తం చేశారు. తనకు ఇన్విటేషన్ పంపలేదని చెప్పారు. 
ఈ వివాదంపైనే   ప్రధాన పూజారి ఆచార్య సత్యేంద్ర దాస్ 

- జయభేరి, బెంగళూర్ జనవరి 1
2024 సంవత్సరం తొలిరోజునే భారతీయ అంతరిక్ష పరిశోధ -
నా సంస్థ ఎక్స్పోశాట్ను విజయవంతంగా ప్రయోగించింది. ఇదే 
ఉత్సాహంతో ఈ ఏడాది మరికొన్ని మిషన్లను చేపట్టనున్నది. 
ఇందులో కీలకమైన గగన్యాన్ మిషన్ సైతం ఉన్నది. గగన్యాన్తో 
పాటు ఈ ఏడాది 12 నుంచి మిషన్లను చేపట్టా లని ఇస్రో లక్ష్యం-
గా పెట్టుకుం దని ఇస్రో చైర్మన్ ఎస్ సోమనాథ్ తెలిపారు. 2024 
గగన్యాన్ మిషన్కు సన్నాహక సంవత్సరమని తెలిపారు.  గగన్యాన్ 

మిషన్లో  భాగంగా ఇస్రో 2023లో అబార్ట్ మిషన్ నిర్వహించింది. 
ఈ ఏడాది మరో రెండు అబార్ట్ మిషన్లను నిర్వహించనున్నట్లు  
సోమనాథ్ ప్రకటించారు. రెండు మానవరహిత మిషన్లు .. హెలి-
కాఫ్టర్ డ్రాప్ టెస్ట్, లాంచ్ ప్యాడ్ 

బెస్ట్  లివింగ్ ప్లే స్ గా 
భాగ్యనగరం

- జయభేరి, హైదరాబాద్, జవనవరి 1:

హైదరాబాద్.. ఓ మహానగరం. వేగంగా అభివృద్ధి చెందుతూ విశ్వనగరంగా రూ-
పుదిద్దు కుంటోంది. దేశంలోని ఇతర రాష్ట్రా ల ప్రజలే కాదు..  ప్రపంచ వ్యాప్తంగా 
వివిధ దేశాలకు చెందినవారు సైతం హైదరాబాద్లో  స్థిరపడుతున్నారు. వాతావర-
ణం పరంగా, వ్యాపారం పరంగా.. ఐటీ ఉద్యోగాల పరంగా హైదరాబాద్ ది  బెస్ట్ 
అని చెప్పొచ్చు. అయితే, హైదరాబాద్లో  నివాసం ఉంటే ఖర్చు ఎంత అవుతుంది..? 
మిగతా మహానగరాలతో పోల్చుకుంటే...? హైదరాబాద్లో  ఒక కుటుంబం బతకడా -
నికి ఎంత సంపాదన  ఉండాలి..? ఈ ఏడాదికి సంబంధించి చేసిన తాజా సర్వేలు 
ఏం చెప్తున్నాయి..? దేశంలోని మెట్రో నగరాలతో పోలిస్తే మన హైదరాబాద్లో నే 
ఖర్చు తక్కువే. కుటుంబ జీవన వ్యయంతోపాటు ఇంటికి అయ్యే ఖర్చును పరిగణ-
నలోకి తీసుకుంటే... పుణె, కోల్కతా తర్వాత స్థా నంలో భాగ్యనగరం ఉంది. మిగతా 
నగరాలతో పోలిస్తే ఇళ్ల ధరలు కూడా హైదరాబాద్లో నే తక్కువ. ముంబైతో పాటు 
దేశ రాజధాని ఢిల్లీ, బెంగళూరు నగరాల్లో  ఇళ్ల ధరలు, అద్దెలు చాలా ఎక్కువ. ఢిల్లీ, 
ముంబై, బెంగళూరు నగరాల్లో  జీవన వ్యయం కూడా ఎక్కువ ఖర్చుతో కూడుకున్న-
దని సర్వేలు చెప్తున్నాయి. మానవ  జీవనానికి

రాజకీయాల్లో  
డార్లింగ్

- జయభేరి, హైదరాబాద్, జనవరి 1:
సలార్ మూవీ ఇంపాక్ట్ పొలిటికల్ వర్గాల్లో   మాములుగా లేదు. ఓ వైపు బాక్స్ ఆఫీస్ ఊచ-
కోతతో ఫ్యాన్స్ లో పూనకాలు వచ్చేస్తుంటే , మరో వైపు రాజకీయ నాయకులు సలార్ 
మూవీలో సాంగ్తో వీడియో చేస్తూ ఫ్యాన్స్ ను మరింత ఖుషీ చేసేస్తున్నారు. సీఎం రేవంత్ 
రెడ్డితో పాటు మంత్రి కోమటిరెడ్డి కూడా సలార్ సినిమాలోని సూరీడే గొడుగు పట్టి సాంగ్కు 
ఫిదా అయ్యారు.ఆ పాటకు పొలిటికల్ వీడియో క్లిప్పింగ్స్ యాడ్ చేయడంతో ఇప్పుడు ఆ 
పాట మరింత వైరల్ గా మారింది. తెలంగాణ రాజకీయాలపై డార్లింగ్ ప్రభాస్ గట్టిగానే 
ఇంపాక్ట్ చూపిస్తున్నాడు. మొన్న సీఎం రేవంత్ రెడ్డి.. ఇప్పుడు మంత్రి కోమటిరెడ్డి వెంకట్ 
రెడ్డి సూరీడే గొడుగు పట్టి సాంగ్కు ఫిదా అయ్యారు. సలార్ మూవీలోని స్నేహానికి సంబం-
ధించిన “సూరీడే గొడుగు పట్టి” అనే పాట అందరి మనసులను దోచుకుంటోంది. ఈ 
క్రమంలోనే.. సీఎం రేవంత్ రెడ్డి తన అధికారిక ట్విట్టర్ ఖాతాలో ఆ పాటకు సంబంధించిన 
కొన్ని లిరిక్స్తో పాటు రాహుల్గాం ధీతో పాటు తాను ఉన్న వీడియోను కూడా పోస్ట్ చేశారు. 
అది బీభత్సమైన వైరల్ గా మారింది. .. ఇప్పుడు మంత్రి 

మందుబాబులు 
తెగ తాగేశారు

తెలంగాణలో మందుబాబులు గత ఏడాది తెగతా -
గేశారు. డిసెంబర్ నెలలో అయితే రికార్డు లు సృ-
ష్ట ించారు. కోట్ల  రూపాయలు ప్రభుత్వ ఖజానాకు 

గిఫ్ట్  ఇచ్చారు. తమ జేబులు గుల్లచేసుకుని ప్రభు -
త్వాల ఖజానా నింపే ప్రయత్నం చేశారు. తెలంగా -

ణలో డిసెంబర్ చివరి వారంలో రికార్డు  స్థా యిలో 
మద్యం విక్రయాలు జరిగాయని లెక్కలు చెబుతు -

న్నాయి.తెలంగాణలో న్యూ ఇయర్ సందర్భంగా 
లిక్కర్ సేల్స్ జోరుగా సాగాయి. మూడు రోజుల్లో  

రూ.625 కోట్ల  విలువైన మద్యం అమ్మకాలు 
జరిగాయి. న్యూ ఇయర్ సందర్భంగా అర్ధరాత్రి 12 
గంటల వరకు లిక్కర్ షాపులు, వైన్స్కి అనుమతి 

ఇవ్వడం, బార్లకు ఒంటి గంట వరకు ఓపెన్ 
ఉండడంతో మందుబాబులు పండగ 

చేసుకున్నారు. డిసెంబర్ 28న రూ.133 కోట్లు , 
29న రూ.179 కోట్లు , 31న అత్యధికంగా రూ.313 

కోట్ల  విలువైన మద్యం విక్రయాలు జరిగాయి.

శంషాబాద్ ఎయిర్ పోర్టు  

వరకు మెట్రో
ఎక్స్ పోశాట్ 
విజయవంతంగా 
ప్రయోగం

భారీగా 
తగ్గనున్న 
పెట్రోల్ ధరలు

- జయభేరి, హైదరాబాద్, జనవరా 1

ఈ కొత్త సంవత్సరం ప్రధాని నరేంద్ర మోదీ ప్రజలం-
దరికీ సూపర్ గిఫ్ట్ ఇవ్వబోతున్నారని తెలుస్త ోంది. 
అవును.. అందరూ ఎప్పుడూ కోరుకునే.. అందరికీ 
అత్యవసరం అయ్యే అదిరిపోయే వార్తా ....
న్యూ యర్ సందర్భంగా ప్రధాని ఇవ్వబోతున్నారట. వచ్చే ఏడాది 
ప్రారంభంలో ద్రవ్యోల్బణం నుంచి  సామాన్యులకు పెద్ద ఉపశమనం 
లభిస్తుంది. నూతన సంవత్సరానికి ముందు ప్రధాని నరేంద్ర మోదీ 
స్వయంగా దేశప్రజలకు భారీ కానుకను అందించనున్నారు. అవును, 
విశ్వసనీయంగా అందుతున్న సమాచారం ప్రకారం, పెట్రోల్ – డీజిల్ 
ధరలలోభారీ తగ్గింపు ఉండబోతోంది. 2024 ప్రథమార్థంలో జరగ-
నున్న లోక్సభ ఎన్నికలకు ముందు ఈ తగ్గింపు అందుబాటులోకి 
రాబోతోనందని ప్రభుత్వ వర్గా లు చెబుతున్నాయి. అందుతున్న వార్త-
లను పరిగణనలోకి తీసుకుంటే,  పెట్రోల్ – డీజిల్ రేట్లు  6 నుంచి  10 
రూపాయల వరకు తగ్గే అవకాశం ఉంది.దీనికి సంబంధించి చమురు 

కంపెనీలతో ప్రభుత్వం చర్చలు జరుపుతోంది.మీడియా కథనాల 
ప్రకారం, ఇప్పుడు పెట్రోలియం మంత్రిత్వ శాఖ – ఆర్థిక మంత్రిత్వ 
శాఖ మధ్య పెట్రోల్ – డీజిల్ ధరలను తగ్గించడానికి చర్చలు జరుగు-
తున్నాయి. అంతా సవ్యంగా సాగితే పెట్రోల్, డీజిల్ ధరలు 6 నుంచి 
10 రూపాయల వరకు తగ్గుతా యి.గత ఏడాది మే 22 నుంచి పెట్రోల్, 
డీజిల్ ధరల్లో  ఎలాంటి మార్పు లేదు. ఈ కాలంలో పెట్రోల్, డీజిల్పై 
లీటరుకు రూ.13, రూ.16 తగ్గింది. నిజానికి దిగుమతి చేసుకున్న 
ముడి చమురు కొనుగోలు ధరలో ఇటీవల కొన్ని నెలలుగా భారీగా 
తగ్గు దల చోటుచేసుకుందని పెట్రోలు మంత్రిత్వ శాఖ వాదిస్తోంది. 
2023-24 ఆర్థిక సంవత్సరంలో (ఏప్రిల్-మార్చి) ఇప్పటివరకు ముడి 
చమురు ధరలు బ్యారెల్కు సగటున $77.14గా ఉన్నాయి. కేవలం 
రెండు నెలల్లో  అంటే, సెప్టెంబర్లో  $93.54 –  అక్టో బర్లో  $90.08 
మాత్రమే పెరిగింది. గత ఏడాది అంటే . 2022-23లో ముడి చమురు 
సగటు ధర బ్యారెల్కు $ 93.15గా ఉంది. అంటే గతేడాదికి.. ఈ 
ఏడాదికి ముడిచమురు ధర బ్యారెల్ కి సగటున దాదాపు $16 డాలర్లు  
తగ్గింది. అందుకే, పెట్రోల్ ధరలు తగ్గే అవకాశం కలిగింది. మిగతా 2 లోమిగతా 2 లో

మిగతా 2 లో

మిగతా 2 లో

మిగతా 2 లో

మందుబాబులు తెగ తాగేశారు
తెలంగాణలో మందుబాబులు గత ఏడాది తెగతాగేశారు. డిసెంబర్ నెలలో అయితే 
రికార్డు లు సృష్టించారు. కోట్ల రూపాయలు ప్రభుత్వ ఖజానాకు గిఫ్ట్ ఇచ్చారు. తమ 
జేబులు గుల్లచేసుకుని ప్రభుత్వాల ఖజానా నింపే ప్రయత్నం చేశారు. తెలంగాణ-
లో డిసెంబర్ చివరి వారంలో రికార్డు  స్థా యిలో మద్యం విక్రయాలు జరిగాయని 
లెక్కలు చెబుతున్నాయి.తెలంగాణలో న్యూ ఇయర్ సందర్భంగా లిక్కర్ సేల్స్ 
జోరుగా సాగాయి. మూడు రోజుల్లో  రూ.625 కోట్ల విలువైన మద్యం అమ్మకాలు 
జరిగాయి. న్యూ ఇయర్ సందర్భంగా అర్ధరాత్రి 12 గంటల వరకు లిక్కర్ షాపులు, 
వైన్స్కి అనుమతి ఇవ్వడం, బార్లకు ఒంటి గంట వరకు ఓపెన్ ఉండడంతో మందు -
బాబులు పండగ చేసుకున్నారు. డిసెంబర్ 28న రూ.133 కోట్లు , 29న రూ.179 
కోట్లు , 31న అత్యధికంగా రూ.313 కోట్ల విలువైన మద్యం విక్రయాలు జరిగాయి. 
న్యూ ఇయర్ సెలబ్రేషన్స్ పేరుతో తెలంగాణలో మద్యం ఏరులై పారింది. వేడుకల 
పేరుతో జనం విచ్చలవిడిగా మద్యం కొనుగోలు చేశారు. 2023 డిసెంబర్ 31న పాత 
సంవత్సరానికి వీడ్కోలు పలుకుతూ కొత్త సంవత్సరాన్ని ఆహ్వానిస్తూ చేసుకున్నసంబ-
రాలు ప్రభుత్వ ఖజానను నింపాయి. తెలంగాణలో ఒక్కరోజే 313కోట్ల రూపాయల 
లిక్కర్ అమ్ముడైంది. ఒక్కరోజులో మద్యం విక్రయాలు జరిగిన తీరు ఇప్పుడు అందర్ని 
ముక్కున వేలేసుకునేలా చేస్తోంది.
కొత్త ఏడాది వేడుకల్లో  భాగంగా గ్రేటర్ హైదరాబాద్ పరిధిలో ఆదివారం రాత్రి 
9 గంటల నుంచి డ్రంకన్ డ్రైవ్ చెకింగ్లు  చేశారు. సిటీ పరిధిలోని పబ్లు , బార్లు , రి-
సార్ట్స్ వద్ద పోలీసులు పటిష్ట నిఘా పెట్టా రు. బేగంపేట, లంగర్ హౌస్ ఫ్లై ఓవర్లు  
మినహా3 కమిషనరేట్లలోని అన్ని ఫ్లై ఓవర్లు , అండర్ పాస్ బ్రిడ్జిలను మూసివేశారు. 
59 ట్రాఫిక్ పీఎస్లలో మొత్తం 260 చెక్ పాయింట్ల వద్ద ముమ్మర తనిఖీలు చేశారు. 
టీ న్యాబ్ పోలీసులు డ్రగ్ డిటెక్టర్లతో తనిఖీలు నిర్వహించారు. నక్లెస్ రోడ్స్, ఎన్టీఆర్ 
మార్గ్, ట్యాంక్ బండవ్ైపు రహదారులను మూసివేసినప్పటికీ సెక్రటేరియట్ వద్దకు 
యువకులు భారీగా చేరారు. దీంతో పోలీసులు సైతం క్రౌడ్ను కట్టడి చేయలేక చేతులు 
ఎత్తివేశారు.మరోవైపు డ్రగ్ టెస్టుల్లో   భారీగా కేసులు నమోదయ్యాయి. బంజారాహి-
ల్స్, జూబ్లీహిల్స్, గచ్చిబౌలిలోని పబ్స్, బార్లు , రెస్టారెం ట్లలో పోలీసులు మఫ్టీలో వెళ్లి 
తనిఖీలు చేపట్టా రు. స్నిప్పర్ డాగ్స్ ను కూడా తమ వెంట తీసుకెళ్లా రు. నిబందనలు 
ఎంతవరకు పాటిస్తున్నారనే దానిపై పరిశీలించారు. గంజాయి, డ్రగ్స్ వంటి మాదక 
ద్రవ్యాలు వినియోగిస్తున్న వారి కోసం సెర్చ్ చేశారు. చెక్ పాయింట్స్ వద్ద 3 కమిషన -
రేట్ల పరిధిలో డ్రగ్స్ టెస్టు లు చేశారు. దీంతో రాత్రి 11.30 గంటల వ్యవధిలోనే అంటే 
కేవలం రెండున్నర గంటల్లో నే మొత్తం 1060 కేసులు నమోదు చేశారు. పోలీసుల 
తనిఖీల్లో  నలుగురు డ్రగ్స్ సప్లయర్లు  పట్టు బడ్డా రు. డ్రంకన్ డ్రైవ్ కేసులు, డ్రగ్ టెస్టు ల 
కేసుల వివరాలను ఈ రోజు మీడియా సమక్షంలో వెల్లడిస్తామని పోలీసులు తెలిపారు.

ఉండేట్లు  క్లస్టర్లు  ఉంటాయని అన్నారు. గతంలోని సీఎం క్యాంపు కార్యాలయాన్ని స్టేట్ 
గెస్ట్ హౌస్ గా మారుస్తామని అన్నారు. యువతకు అవసరమైన స్కిల్స్ పెంచేందుకు 
ప్రత్యేక విశ్వవిద్యాలయాలు ఏర్పాటు చేస్తాం. అంతర్జా తీయ స్థా యిలో ప్రమాణాలు 
కలిగిన ....ప్రముఖ పేరున్న పారిశ్రామిక వేత్తల ద్వారా ఈ స్కిల్స్ పై శిక్షణ ఉంటుంది. 
సాధారణ డిగ్రీలకు ఉండే అర్హతలన్నీ ఉంటాయి, స్కిల్స్ అదనంగా ఉంటాయి. అక్కడ 
నుంచి బైటకి వెళ్ళేవాళ్ళకి క్యాంపస్ లోనే ఎంపిక ఉంటుంది. ఇప్పటికే అధికారాన్ని 
వికేంద్రీకరించాం. మంత్రులను ఉమ్మడి జిల్లా లకు ఇంచార్జి లుగా  బాధ్యతలు అప్ప-
గించాం. 100 బెడ్స్ ఆస్పత్రి ఉన్న చోట నర్సింగ్ కళాశాల ఉంటుంది. విదేశాలకు వెళ్లే 
యువతకు ఓరియంటేషన్ ఇప్పిస్తాం. ఆయాదేశాలకు అవసరమైన మాన్ పవర్ ను 
ప్రభుత్వం ద్వారా అందిస్తాం. ఇందువల్ల యువతకు ఉపాధి అవకాశాలు  మెరుగు 
పరుస్తాం. మన వద్ద పెద్ద సంఖ్యలో యువత ఉంది...వారికీ ఆసక్తి కలిగిన విభాగాల్లో  
శిక్షణ ఇప్పిస్తాం. చాలా మంది సీనియర్ అధికారులు ప్రావిణ్యం కలిగిన వారికి శిక్షణ 
ఇప్పించే అవకాశం ఉందని అన్నారు. 3వ తేదీన పీసీసీ విస్తృతస్థా యి సమావేశం ఉంది. 
ఎన్నికల సమయంలో ఇచ్చిన హామీ మేరకు పదవులు ఇస్తాం. పార్టీ కోసం పనిచేసిన 
వారితో నామినేటెడ్ పదవులు భర్తీ చేస్తాం. నాకు దగ్గరనో భందువులనో పదవులు ఇచ్చేది 
ఉండదు. నేను ఏది చేసినా విస్తృతస్థా యి ప్రయోజనాలను దృష్టిలో ఉంచుకుని పదవులు 
భర్తీ చేస్తామని అన్నారు. పార్టీ కోసం పని చేసిన వారికీ పదవులు ఇస్తాం. ప్రెస్ అకాడమీ 
చైర్మన్ భర్తీ చేసిన తర్వాత జర్నలిస్టు ల సమస్యలు పరిష్కరిస్తాం. హైదరాబాద్ కమిషన-
రేట్ల కమిషనర్లను నియమించా.... వారికీ అవసరమైన మాన్ పవర్ ను వాళ్ళే పిక్ చేసు-
కుంటారు. శాఖలకు ప్రతిభ కలిగిన అధిపతులను నియమించడం వరకు నేను చూస్తా. 
వాళ్ళ పరిధిలో అవసరమైన అధికార్లను నియమించుకుని యంత్రాంగం సక్రమంగా 
పనిచేసేట్లు  చూసుకోవాలని అన్నారు. అధికార్ల నియామకాల్లో  సామాజిక న్యాయం 
కూడా జరిగేట్లు  చూస్తాం. సంస్కరణలు తీసుకొచ్చి స్ట్రీమ్ లైన్ చేసే పనిలో ఉన్నా. నా 
వద్ద చెప్పేది ఒకటి చేసేది ఒకటి ఉండదు. జర్నలిస్టు లకు సంబంధించి  సమస్యను పూర్తి 
స్థా యి లో పరిష్కరిస్తాం. ఇప్పటి నుంచి వంద రోజుల్లో  పరిష్కరిస్తామని అన్నారు.

ఎక్స్ పోశాట్ విజయవంతంగా ప్రయోగం
అబార్ట్ టెస్ట్ చేపట్టనున్నట్లు  వెల్లడించారు. వీటితో పాటు పలు వాల్యుయేషన్ పరీక్షలు 
సైతం నిర్వహించనున్నట్లు  తెలిపారు.
ఈ ఏడాది నింగిలోకి జీఎస్ఎల్వీ..
ఈ ఏడాది జీఎస్ఎల్వీని సైతం ప్రయోగించనున్నట్లు  ఇస్రో చైర్మన్ తెలిపారు. ఇన్శాట్-
3డీఎస్, భారత యుఎస్ సంయుక్తంగా నిర్మించిన నిసార్, సెకండ్ జనరేషన్ నావిగే-
షన్ ఉపగ్రహాలను జీఎస్ఎల్వీ నింగిలోకి మోసుకెళ్లనుందని చెప్పారు. రెండు వాణిజ్య 
ఉపగ్రహాలను, పీఎస్ఎల్వీ రాకెట్తో పలు రిమోట్ సెన్సింగ్ ఉపగ్రహాలు, ఓ ఎస్ఎస్ఎల్వీ 
ప్రయోగం సైతం ఉంటాయని వివరించారు. స్క్రామ్ జెట్ ఇంజిన్ పరీక్ష, రీయూజబు-
ల్ లాంచ్ వెహికల్ టెస్ట్లను సైతం 2024లో నిర్వహిస్తామన్నారు. ఈ ఏడాది కనీసం 
12 మిషన్లను ప్రారంభించాలని లక్ష్యంగా పెట్టు కున్నట్లు  తెలిపారు. హార్డ్వేర్ లభ్యత-
ను బట్టి ఈ సంఖ్య పెరిగే అవకాశం ఉందని తెలిపారు. ఈ సందర్భంగా ఎక్స్పోశాట్పై 
సైతం సోమనాథ్ స్పందించారు. ఇది ఓ ప్రత్యేక మిషన్ అని పేర్కొన్నారు. దీంతో కృష్ణ 
బిలాలపై మరింత అధ్యయనం చేయనున్నట్లు  తెలిపారు. ఒక గతేడాది ప్రయోగించి 
ఆదిత్య ఎల్-1 జనవరి 6న ఎల్-1 పాయింట్కు చేరుకుంటుందని వివరించారు.

రాముడి భక్తు లకే ఇన్విటేషన్స్
స్పందించారు. కేవలం రాముడి భక్తులకు మాత్రమే ఇన్విటేషన్లు  పంపామని తేల్చి 
చెప్పారు. రాముడి పేరు చెప్పుకుని బీజేపీ రాజకీయాలు చేస్తుందన్న విమర్శల్నీ కొ -
ట్టిపారేశారు. ప్రధాని నరేంద్ర మోదీ ఎక్కడికి వెళ్లినా ఆయనను గౌరవిస్తున్నారని 
అన్నారు. "అయోధ్య ఉత్సవానికి కేవలం రాముడి భక్తులకు మాత్రమే ఆహ్వానం 
పంపాం. రాముడి పేరు చెప్పుకుని బీజేపీ రాజకీయాలు చేస్తోందనడంలో ఎలాంటి 
అర్థం లేదు. ప్రధాని మోదీ ఎక్కడికి వెళ్లినా గౌరవం లభిస్తోంది. ఇన్నేళ్ల హయాంలో 
ఆయన ఎన్నో గొప్ప పనులు చేశారు. ఇది రాజకీయం చేయాల్సిన విషయం కాదు. 
ఇది ఆధ్యాత్మిక కార్యక్రమం అని గుర్తుంచుకోవాలి" - ఆచార్య సత్యేంద్ర దాస్, అయోధ్య 
రామ మందిర పూజారి.
థాక్రేపై ఫైర్..
అంతకు ముందు ఉద్ధవ్ థాక్రే బీజేపీపై తీవ్ర అసహనం వ్యక్తం చేశారు. రాముడి 
పేరుతో రాజకీయాలు చేయడం సరికాదని మండి పడ్డా రు. మందిర ఉత్సవాన్ని 
కేవలం ఓ పార్టీకే పరిమితం చేయడమేంటని ప్రశ్నించారు. ఏదేమైనా అయోధ్య 
రాముడి కోసం మందిరం కట్టడం తనకు ఎంతో సంతోషాన్నిచ్చిందని ఆనందం 
వ్యక్తం చేశారు. అయితే...ఆయనకు ఆహ్వానం అందలేదన్న విమర్శలపై మండి 
పడ్డా రు సత్యేంద్ర దాస్. "రాముడి పేరు చెప్పుకుని ఒకప్పుడు వాళ్లూ  రాజకీయాలు 
చేశారు. ఎన్నికల్లో  పోటీ చేశారు. ఈ విషయం బహుశా ఉద్ధవ్ థాక్రే మర్చిపోయారే-
మో. రాముడిని నమ్ముకున్న వాళ్లే ఇప్పుడు అధికారంలో ఉన్నారు. అయినా ఇలాంటి 
వాళ్ల మాటలు పట్టించుకోనవసరం లేదు" -  ఆచార్య సత్యేంద్ర దాస్, అయోధ్య రామ 
మందిర పూజారి.
అయోధ్య రామ్ మందిర్ ట్రస్ట్ పేరు చెప్పి కొందరు అక్రమంగా డబ్బులు వసూలు 
చేస్తున్నారని విశ్వహిందూ పరిషత్ ఫిర్యాదు చేసింది. ఎలాంటి అప్రూవల్ లేకుండానే 
కొందరు QR Codeల ద్వారా పెద్ద మొత్తంలో విరాళాలు సేకరిస్తున్నారని ఆందోళన 
వ్యక్తం చేసింది. యూపీ ముఖ్యమంత్రి యోగి ఆదిత్యనాథ్తో పాటు కేంద్రహోం శాఖకూ 
ఫిర్యాదులు అందించింది. ఆ వ్యక్తులపై వెంటనే కఠిన చర్యలు తీసుకోవాలని విజ్ఞప్తి 
చేసింది. X లో అధికారికంగా ఓ పోస్ట్ పెట్టింది. విశ్వహిందూ పరిషత్ జాతీయ ప్ర -
తినిధి వినోద్ బన్సాల్ అందరినీ అలెర్ట్ చేశారు. అలాంటి మాయగాళ్ల వలలో చిక్కు-
కోవద్దని సూచించారు.

రాజకీయాల్లో  డార్లింగ్
కోమటిరెడ్డి కూడా ఆ పాటకు సంబంధించిన లిరిక్స్ను 
ట్వీట్ చేయటం గమనార్హం. ఆ లిరిక్స్కు తగ్గట్టు గా.. 
ఆయనతో పాటు సీఎం రేవంత్ రెడ్డి ఫొటోలను కలిపి.. 
ఎడిటింగ్ చేసిన వీడియోను కూడా షేర్ చేశారు కోమ -
టిరెడ్డి.సినిమా అంటే ..సినిమా అంతే. సినిమా ప్రభా-
వానికి గురికాని మనుషులు ఉంటారా ?వేగమొకడు.. 
త్యాగమొకడు.. గతము మరువని గమనమే, ఒకరినొక-
రు నమ్మి నడిచిన బంధమే ఇదిలే, ఒకరు గర్జన.. ఒకరు 
ఉప్పెన.. వెరసి ప్రళయాలే, సైగ ఒకరు.. సైన్యం ఒకరు.. 
కలిసి కదిలితే కదనమే… అన్న లిరిక్స్ను కోమటిరెడ్డి 
వెంకటరెడ్డి ట్వీట్ చేశారు. కాగా.. కోమటిరెడ్డి చేసిన ఈ 
ట్వీట్ ఇప్పుడు సర్వత్రా చర్చనీయాంశంగా మారింది. 
గతంలో ఒకరిపై ఒకరు బహిరంగ విమర్శలు చేసుకు -
న్న నేతలు.. ఇలా స్నేహానికి సంబంధించిన పాటను 
షేర్ చేయటంపై రకరకాల కామెంట్లు  వినిపిస్తున్నాయి.
“కలిసి కొత్త శకాన్ని నిర్మిద్ద ాం” మంత్రి కోమటి రెడ్డి 
వెంకటరెడ్డి ట్వీట్
అయితే.. నిన్న డిప్యూటీ సీఎం భట్టి విక్రమార్కకు సం-
బంధించిన ఫొటోను కోమటిరెడ్డి వెంకట్ రెడ్డి షేర్ 
చేశారు. “కలిసి కొత్త శకాన్ని నిర్మిద్దాం ”.. అంటూ 
భట్టి విక్రమార్కతో కలిసి ఉన్న ఫొటోను షేర్ చేశారు. 
మంత్రి కోమటిరెడ్డి వెంకట్ రెడ్డిలో ఈ మార్పు దేనికి 
సంకేతం.. దీని వెనుక కారణమేంటీ.. అన్న ఆలోచనలో 
పడ్డా రు కాంగ్రెస్ శ్రేణులు.

బొకేలకు, శాలువాలకు పెట్టే ఖర్చును సీఎం రీలీఫ్ 
ఫండ్ కు ఇవ్వండి
నూతన సంవత్సరం సందర్భంగా మంత్రి కోమటిరెడ్డి 
వెంకట్ రెడ్డి కొత్త ఒరవడికి శ్రీకారం చుట్టా రు రాష్ట్ర 
ప్రజలకు.. నూతన సంవత్సర శుభాకాంక్షలు తెలిపిన 
మంత్రి.. ప్రజలంతా సుఖసంతోషాలతో, ఆయురారో -
గ్యాలతో ఉండాలని ఆకాంక్షించారు. ఈ సందర్భంగా 
మాట్లాడి న మంత్రి.. తనను కలవడానికి వచ్చే నాయ-
కులందరికి ఒక విన్నపం చేశారు. బొకేలకు, శాలువా-
లకు పెట్టే ఖర్చును సీఎం రీలీఫ్ ఫండ్ కు ఇస్తే నిరుపేద-
లకు ఉపయోగపడుతుందని వివరించారు. కాంగ్రెస్ 
పాలనలో ప్రజలు లీడర్ల చుట్టూ  తిరగాల్సిన పనిలేదని.. 
ప్రజాపాలన ద్వారా ఇతర కార్యక్రమాల ద్వారా తామే 
జనాల ముందుకు వచ్చి సమస్యల్ని తెలుసుకొని పరి -
ష్కారిస్తామని తెలిపారు.

బెస్ట్  లివింగ్ ప్లే స్ గా 
భాగ్యనగరం
అవసరమైన అన్ని ముఖ్యమైన సౌకర్యాలను అందించే 
అత్యుత్తమ నగరాలలో హైదరాబాద్ కూడా ఒకటి. 
ఇక్కడ వాతావరణం బాగుటుంది. హైదరాబాద్ వాతా-
వరణాన్ని అన్ని ప్రాంతాల ప్రజలు ఇష్టపడతారు.కాస్ట్ 
ఆఫ్ లివింగ్ను అంచనా వేసేందుకు.... ఉద్యోగం లేదా 
వృత్తి, బ్యాచ్లరా..? కుటుంబమా..? అనేది కూడా లెక్కలో-

కి తీసుకుంటారు. వారి ఆర్థిక స్థితి, జీవనశైలి,  ఖర్చులు 
వంటివి ఆధారంగా అంచనాలు వేస్తారు. ఆయా ప్రాం-
తాల్లో  ఆస్తుల విలువ.... విద్య, ప్రయాణ, ఇంధన, ఆహార 
ఖర్చులు, మౌలిక సదుపాయాల వివరాలు  తీసుకుని 
సర్వేలు నిర్వహిస్తారు. ఈ సర్వేల ప్రకారం... హైదరా-
బాద్లో  జీవన వ్యయం ఢిల్లీ, ముంబై, బెంగళూరు లాంటి 
నగరాల కన్నా తక్కువనే చెప్పాలి. ఉదాహరణకు... హై-
దరాబాద్లో  సింగిల్ బెడ్రూమ్ ఇళ్లు ...  సుమారుగా 7వేల 
రూపాయలకే అద్దెకు లభిస్తాయి. అలాగే.. కరెంటు 
బిల్లు  2వేలు, వైఫైకి వెయ్యి, కిరాణా ఖర్చులు, రవాణా 
. ఇలా అన్ని ఖర్చులు చూసుకున్నా...  నెలకు 20వేల 
రూపాయలు సరిపోతుందని అంచనా వేస్తున్నారు. 
మనం ఎంచుకునే ప్రాంతం, అపార్ట్మెంట్ను బట్టి ఖర్చులు 
పెరుగుతాయని చెప్తున్నారు. హైదరాబాద్ బ్యాచిలర్స్ 
ఉండేందుకు ఇల్లు  కావాలంటే... 8 వేల వరకు అద్దె 
చెల్లించాల్సి ఉంటుంది. ఇద్దరు, ముగ్గు లు ఇలా కలిసి 
ఉంటే... అద్దె ఖర్చులు పంచుకునే అవకాశం  ఉంది. 
ఇంటి ఖర్చలు కోసం 4వేల రూపాయలు అవుతుంది. 
రవాణా ఖర్చులు అయితే... బ్యాచ్లర్స్ ప్రజా రవాణా 
వాడుకోవచ్చు. అప్పుడు ఖర్చు 2వేలకు మించదు. అదే  
కారులో ప్రయాణిస్తే ఖర్చు పెరుగుతుంది. హైదరాబాద్లో  
ఒక జంట నివాసం ఉండేందుకు సింగిల్ బెడ్రూమ్ ఇళ్లు  
సరిపోతుంది. దీనికి అద్దె నెలకు రూ.8 నుంచి రూ.10 
వేలు ఉంటుంది. అంతేకాకుండా... కపుల్స్ కు విద్యుత్, 
ఇంటర్నెట్, వంట  గ్యాస్ ఇలా ఇరత్రా ఇంటి ఖర్చల 
కోసం డబ్బును ఖర్చు చేయాల్సి ఉంటుంది. ఈ ఖర్చులు 

రూ.10,000వేల వరకు ఉంటాయి. ఇక రవాణా కోసం 
రూ.2వేలపైనే ఖర్చు చేయాల్ని  ఉంటుంది. బ్యాచ్లర్స్, 
కపుల్స్తో పోలిస్తే... నలుగురు సభ్యులున్న కుటుంబం 
ఖర్చు అధికంగా ఉంటుంది. పిల్లల విద్య, ఆహారం, 
ప్రయాణం, వైద్యం కోసం అదనపు ఖర్చులు ఉంటాయి.  
దీని బట్టి నలుగురు సభ్యులున్న కుటుంబం హైదరాబా-
ద్లో  జీవించాలంటే సుమారుగా రూ.30,000 నుంచి 
రూ.50,000 వరకు ఖర్చు అవుతుంది. హైదరాబాద్లో  
కొన్ని  ప్రాంతాల్లో  మాత్రం రూ. 25,000 బడ్జెట్ సరి-
పోతుందని చెప్తున్నారు. అయితే... డబుల్ బెడ్రూమ్ 
ఇళ్లు  కావాలనుకుంటే మాత్రం అద్దె నెలకు 15వేలు 
ఉంటుందని.. దాన్ని బట్టి  ఖర్చులు కూడా పెరుగు-
తాయని చెప్తున్నారు. ఇలా చూస్తే.. హైదరాబాద్ ఒక 
బ్యాచ్లర్కు నెలకు సుమారుగా 18వేల రూపాయలు. 
అయితే, కపుల్కు 22వేలు, ఇద్దరు పిల్లలు ఉన్న కుటుం-
బానికి 40వేల చొప్పున  ఖర్చవుతుందని అధ్యయనాలు 
తెలుపుతున్నాయి. మరో ప్లస్ పాయింట్ ఏంటంటే... భా-
రతదేశంలో అత్యధిక జనాభా కలిగిన 4వ నగరం హైద-
రాబాద్. హిందువులు,  ముస్లింలు, క్రిస్టియన్లు , సిక్కులు, 
బౌద్ధు లు, జైనులుతోపాటు అనేత మతాల వారు హైద-
రాబాద్లో  ఉంటారు. భిన్నత్వంలో ఏకత్వానికి ఇది చక్కని 
ఉదాహరణ. హైదరాబాద్  ప్రజలను హైదరాబాదీలు 
అని కూడా అంటారు. దేశంలోని ఇతర మెట్రోపాలిటన్ 
నగరాలతో పోల్చినప్పుడు హైదరాబాద్లో  నేరాల రేటు 
తక్కువగా ఉంది. వీటన్నింటిని బట్టి హైదరాబాద్ బెస్ట్ 
లివింగ్ ప్లేస్ అని కొన్ని అధ్యయనాలు చెబుతున్నాయి.

- జయభేరి, హైదరాబాద్, జనవరి 1:
సరిగ్గా  మూడు రోజుల తెలంగాణ ముఖ్యమంత్రి రేవంత్ రెడ్డి 
విలేకరుల సమావేశంలో బట్టబయలు చేసిన 22 కార్ల కహాని 
రోజుకో కొత్త మలుపు తీసుకుంటోంది. మొదట్లో  ఈ కార్ల గురించి 
ఎదురుదాడికి దిగిన ప్రతిపక్ష భారత రాష్ట్ర సమితి నాయకులు.. 
ఆ తర్వాత రోజుకో రకంగా మాట మార్చారు. కార్లు  కొనుగోలు 
చేయలేదని కొంతమంది, కార్లు  కొనుగోలు చేస్తే తప్పేంటని, కార్ల 
కొనుగోలు బాధ్యత ఇంటలిజెన్స్ చూసుకుంటుందని.. ఇలా రక-
రకాల మాటలు మాట్లా డారు. సరే ఇవన్నీ పక్కన పెడితే ఏడాది 
క్రితం కొన్న కార్ల కోసం ప్రభుత్వం దాదాపుగా 66 కోట్లు  ఖర్చు 
చేసింది. అంటే ఒక్కో కార్ మీద మూడు కోట్ల వరకు వెచ్చించిం-
ది. మరి ఈ స్థా యిలో ఖర్చుపెట్టినప్పుడు అవి విజయవాడలోనే 
ఇంకా ఎందుకు ఉన్నాయి? వాటిని తెలంగాణకు తీసుకురావడం -
లో ఎందుకు జాప్యం ఏర్పడుతోంది? అసలు ఇప్పటివరకు ఎన్ని 
కార్లు  తెలంగాణకు వచ్చాయి?మూడోసారి కూడా అధికారంలోకి 
వస్తామని భావించిన కేసీఆర్ సరిగా ఏడాది క్రితం 22 వాహనాల-
ను బుక్ చేశారు. 
అవన్నీ కూడా ల్యాండ్ క్రూయిజ్ బ్రాండ్ కు సంబంధించినవి. 
వీటిని టయోటా కంపెనీ ఎప్పటినుంచో తయారు చేస్తుంది. అధికా -
రంలోకి వచ్చిన తొలి రోజుల్లో  18 ఫార్చునర్ 18 ఫార్చునర్ కార్లను 
కెసిఆర్ కాన్వాయ్ కోసం కొనుగోలు చేశారు. ఆ బండ్లు  మంచి 
స్టాం డర్డ్స్ తో ఉన్నప్పటికీ కొత్తగా 22 కార్లను కొనుగోలు చేయడం 
చర్చనీయాంశంగా మారింది. అయితే గతంలో కొనుగోలు చేసిన 
వాహనాలకు కూడా బుల్లెట్ ప్రూఫ్ సౌకర్యం ఉండటం విశేషం. 
అయితే ఇటీవల తెలంగాణ ముఖ్యమంత్రి వ్యాఖ్యలు చేసిన నేప -
థ్యంలో ఆ 22 కార్లు  ఇప్పుడిప్పుడే తెలంగాణకు వచ్చే అవకాశాలు 

కనిపించడం లేదు. పైగా ఆ 22 వాహనాలలో కేవలం నాలుగిం-
టికి మాత్రమే బుల్లెట్ ప్రూఫ్, శాటిలైట్ కమ్యూనికేషన్, ఇతర 
సాంకేతిక వ్యవస్థ అనుసంధానం జరిగిందని తెలుస్తోంది.. ఇక 
వాటిలో మూడు కార్లు  మాత్రమే సీఎంఓ కి డెలివరీ అయ్యాయి. 
ఒక కారు టెస్టింగ్ కోసం కేరళ తరలించారు. అయితే మిగతా 18 
కార్లు  మాత్రం వీర పనిని గూడెం లోని త్రీ హాయని ఇంజనీరింగ్ 
వర్క్స్ లోనే ఉన్నాయని తెలుస్తోంది.. ఇక ఆ 18 కార్లలో 9కార్లకు 
మాత్రమే ప్రస్తుతం బుల్లెట్ ప్రూఫ్, ఇతర సాంకేతిక పనులు జరు-
గుతున్నాయి. ఈ తొమ్మిది కార్లను మాత్రమే పూర్తిగా డోర్లతో సహా 
విడదీసి పక్కన పెట్టా రు. బానెట్లను కూడా పూర్తిగా తొలగించారు. 
కార్ల స్ట్రక్చర్ మాత్రమే కొంతమేర కనిపిస్తున్నాయి. ఇక త్రీ హాయ్ 
అని ఇంజనీరింగ్ వర్క్స్ లో పనిచేస్తున్న నిపుణులు మొత్తం కేరళ 
రాష్ట్రా నికి చెందిన వారే కావడం విశేషం.
తెలంగాణ ముఖ్యమంత్రి ఆ 22 కార్ల గురించి వ్యాఖ్యలు చేసిన 
అనంతరం త్రిహాయని ఇంజనీరింగ్ వర్క్స్ లోకి జనం పోటెత్తుతు-
న్నారు.. దీంతో అక్కడ పోలీసులు బందోబస్తు నిర్వహిస్తున్నారు. 
గంగా ఆ కంపెనీ 25 సీసీ కెమెరాలతో నిరంతరంగా నిఘా కొనసా -
గిస్తోంది. అంతేకాదు తమ సిబ్బందిని సెల్ ఫోన్లు  కూడా లోపలికి 
తీసుకు వెళ్ళనివ్వడం లేదు. ఇక గత ఏడాది 22 వాహనాలను 
అప్పటి తెలంగాణ ప్రభుత్వం ఈ కంపెనీకి బుల్లెట్ ప్రూఫ్ గా మార్చే 
పని అప్పగించింది. అప్పటినుంచి ఇప్పటివరకు ఆ పనులు ఇంకా 
కొనసాగుతూనే ఉన్నాయి. తొలుత రోజు పది మంది నిపుణులు 
పనిచేసేవారు. తర్వాత కాలానికి ఆ సంఖ్య ఐదుగురికి తగ్గిపోయిం-
ది. రేవంత్ రెడ్డి ఇటీవల ఆ కార్ల గురించి ప్రస్తావించిన నేపథ్యంలో 
పనులు కొంతమేర ఊపు అందుకున్నాయి.. అయితే ఇప్పుడంతలో 
కార్లు  డెలివరీ సూచనలు కన్పించడం లేదు.

- జయభేరి, హైదరాబాద్, జనవరి 1:

 రేషన్ కార్డు   ఉన్న లబ్దిదారులు జనవరి) 31లోగా ఈ-కేవైసీ పూర్తి 
చేయాలని తెలంగాణ ప్రభుత్వం సూచించింది. రేషన్ కార్డు  ఈ 
కేవైసీ పూర్తి చేయని వారు త్వరగా చేయాలని పౌరసరఫరాలశాఖ  
ఉత్తర్వులు జారీ చేసింది.  గత రెండు నెలలుగా రేషన్ సరఫరా 
షాపుల్లో  డీలర్లు  ఈ-కేవైసీ అప్ డేట్ చేస్తున్నారు. ఇందుకోసం ఆధార్ 
ధ్రువీకరణ, వేలిముద్రలు గుర్తింపును సేకరిస్తున్నారు. ఎవరైనా 
ఆధార్ లింక్ చేయకపోతే వెంటనే పూర్తి చేయాలని, కేవైసీ పూర్తి చే -
యకపోతే రేషన్ బియ్యం ఇవ్వరని ప్రభుత్వం స్పష్టం చేసింది. రేషన్ 
కార్డు దారులు జనవరి 31 లోగా... రేషన్ కార్డు , ఆధార్ నంబర్ కు  
లింక్ చేయాలని పౌరసరఫరాల శాఖ కమిషనర్ దేవేందర్ సింగ్ 
చౌహాన్ తెలిపారు. రేషన్ కార్డు తో ఆధార్ కార్డు  సీడింగ్ చేయకపో -
తే రేషన్ కార్డు ను నకిలీగా భావించి డిలీట్ చేయనున్నారు. రేషన్ 
కార్డు  డిలీట్ అయితే ప్రభుత్వ డేటాలో రేషన్ కార్డు  వివరాలన్నీ వె-
ళ్లిపోతాయి. తర్వాత రేషన్ షాపులకు వెళ్లినా ఎలాంటి ఉపయోగం 

ఉండదు. రేషన్ కార్డు ను ఆధార్ నంబర్తో లింక్ చేయడానికి...
రేషన్ కార్డు లో ఉన్న సభ్యులందరి ఆధార్ నంబర్ సమర్పించాల్సి 
ఉంటుంది. వాటి ఆధారంగా ఈ-కేవైసీని పూర్తి చేస్తారు. రాష్ట్రవ్యా-
ప్తంగా డిసెంబర్ 30 నాటికి ఈ ప్రక్రియ 70.80 శాతం ఈ-కేవైసీ 
పూర్తయినట్లు  పౌరసరఫరాల శాఖ అధికారులు వెల్లడించారు.
మేడ్చల్ మల్కాజిగిరి జిల్లా  87.81 శాతంతో మొదటి స్థా నంలో 
ఉంది.  54.17 శాతంతో వనపర్తి జిల్లా  చివరి స్థా నంలో ఉంది. 
కేంద్ర ప్రభుత్వం ప్రధాన మంత్రి గరీబ్ కల్యాణ్ అన్న యోజన అనే 
పథకం ద్వారా...దేశవ్యాప్తంగా ఉచితంగా రేషన్ పంపిణీ చేస్తోంది. 
లక్షల్లో  బోగస్ రేషన్ కార్డు లు ఉన్నట్లు  గుర్తించిన కేంద్ర ప్రభుత్వం...
ఆధార్ నంబర్తో లింక్  చేయాలని ఆదేశాలు జారీ చేసింది. రేషన్ 
కార్డు  ఈ-కేవైసీ గడువును పలుసార్లు  పొడిగించిన ప్రభుత్వం...
తాజాగా జనవరి 31ని డెడ్ లైన్ గా విధించింది. అప్పటిలోపు 
రేషన్ కార్డు ను ఆధార్ కార్డు తో లింక్ చేయని వారికి బియ్యం కట్ 
చేయనున్నారు.

ఘనంగా నూతన సంవత్సర 
వేడుకలను నిర్వహించిన 
బిఆర్ఎస్ నాయకులు

- జయభేరి, ఇల్లందు :

కారేపల్లి లో 2024 నూతన సంవత్సరం సందర్భంగా మండల అధ్యక్షుడు పెద్దబో -
యిన ఉమాశంకర్ మరియు నాయకుల ఆధ్వర్యంలో కేక్ కట్ చేసి ప్రజలందరికీ  
నూతన సంవత్సర శుభాకాంక్షలు తెలిపారు. ఈ కార్యక్రమంలో సీనియర్ నాయకులు 
ముత్యాల సత్యనారాయణ, సొసైటీ వైస్ చైర్మన్ ధారవత్ మంగిలాల్,  అజ్మీర వీరన్న, 
సర్పంచ్ బాణోత్ కుమార్, ఎంపీటీసీ ధరమ్ సోత్ శంకర్, బీసీ సెల్ అధ్యక్షుడు పిల్లి 
వెంకటేశ్వర్లు , మండల యువజన నాయకులు బాణోత్ కోటి, బాణోత్ హనుమ, 
రాజు, తదితరులు పాల్గొ న్నారు.

ఎమ్మెల్యే కు నూతన 
సంవత్సర శుభాకాంక్షలు 
తెలియజేసిన పోలీసులు                                    

- జయభేరి, ఇల్లందు :

ఇల్లందు ఎమ్మెల్యే కోరం కనకయ్యను టేకులపల్లి మండలం కోయగూడెం లోని 
ఆయన నివాసంలో ఇల్లందు సబ్ డివిజన్ పోలీస్ అధికారులు మర్యాదపూర్వకంగా 
కలిసి పుష్పగుచ్చం అందజేసి నూతన సంవత్సర శుభాకాంక్షలు తెలియజేశారు. 
ఈ కార్యక్రమంలో ఇల్లందు డిఎస్పి రమణమూర్తి, సిఐ కరుణాకర్, టేకులపల్లి సిఐ 
ఇంద్రసేనారెడ్డి, గుండాల సీఐ రవీందర్, ఎస్సై అప్పారావు పాల్గొ న్నారు.

దంతాల సేవలు అభినందనీయం

- జయభేరి, ఇల్లందు :

 నూతన సంవత్సరాన్ని పురస్కరించుకొని  స్థా నిక నోటరీ  న్యాయవాది  దంతాల 
ఆనంద్  ఆధ్వర్యంలో రూపొందించిన టెలిఫోన్ డైరక్టరీని సోమవారం ఇల్లందు ప్రి-
న్సిపల్ జూనియర్ సివిల్ జడ్జి దేవరపల్లి కీర్తి చంద్రిక రెడ్డి చేతుల మీదుగా ఆవిష్కరిం-
చారు. ఈ సందర్భంగా వారు మాట్లా డుతూ.. న్యాయవాదులు సేవా   దృక్పథంలో 
ముందుండాలని నిరుపేద ప్రజలకు సత్వర న్యాయం  అందించాలని న్యాయవాదుల -
కు, కోర్టు  సిబ్బందికి పోలీస్ సిబ్బందికి ఎంతో ఉపయోగపడే ఈ టెలిఫోన్  డైరక్టర్ ని 
అందించడంలో దంతాల ఆనంద్  కృషి అభినందనీయమని ఈ సందర్భంగా వారు 
తెలిపారు. మునుముందు ప్రజల కోసం మరిన్ని సేవలు అందించాలని వారు సూ-
చించినారు. ఈ యొక్క కార్యక్రమంలో జడ్జి తో పాటు ఇల్లందు బార్ అసోసియేషన్ 
ప్రెసిడెంట్ మామిడి సత్య ప్రకాష్, వైస్ ప్రెసిడెంట్  భూక్య రవికుమార్, ట్రెజరర్ కే. 
ఉమామహేశ్వరరావు, సీనియర్ న్యాయవాదులు, పి.బాలకృష్ణ, తుమ్మలపల్లి ప్రభాక-
ర్, సుడిగాలి వెంకట్ నరసయ్య, పెద్దూ రి వెంకట నరసయ్య ,పిరమిడ్ వెంకటేశ్వర్లు , 
జూనియర్ న్యాయవాదులు తదితరులు పాల్గొ న్నారు.

31 లోగా కేవైసీ.. మస్ట్

22 క్రూయిజ్ కార్ల కహానీ..

ఇంకా ఉంది



u	 ఇల్లందు అభివృద్ధి కొరకు ప్రశ్నించే 
గొంతుకలన్నీ ఏకం కావాలి!

u	 ఇల్లందు అభివృద్ధి కొరకు కలిసి వేసే 
అడుగులన్నీ ఒక్కటవ్వాలి!

u	 బోల్లెం  సాలోమెన్

- జయభేరి, ఇల్లందు :
పేదల కొరకు అనాథల కొరకు మనం పనిచేస్తున్న 
చివరికి రాజకీయంగా మన ఇల్లందును వేరే వాళ్ల చేతుల్లో  
పెట్టడం వారు ఇల్లందు ప్రజల కలలన్నీ కల్లలు చేయడం 
ఇక్కడ పుట్టి ఇల్లందు తల్లి ఒడిలో పెరిగిన మనందరం 
నిత్యం చూస్తూనే ఉన్నాం. కనుక మిత్రులారా! మన-
మందరం రాజకీయంగా కూడా ఎదగాలి, రాజకీయా-
లకు అతీతంగా ఇల్లందును అభివృద్ధి చేసుకోవాలంటే 
రాబోయే స్థా నిక సంస్థా గత ఎన్నికల్లో పోటీచేసి,గెలిచి.. 
ఇల్లందు బిడ్డలుగా, ఇక్కడ పుట్టి పెరిగినవారీగా మనల్ని 
మనం పరిపాలించుకోవాల్సిందే! మన పరిపాలనా వ్యవ-
స్థను పరాయి వ్యక్తుల చేతుల్లో కి వెళ్లకుండా ఇల్లందును 
కాపాడుకోవాల్సిన బాధ్యత మనందరిపై ఉంది. 
ఇల్లందులో పుట్టిన ప్రతి ఒక్కరూ విద్యార్థు లు, మేధావులు, 

కార్మికులు, కర్షకులు, యువతీ యువకులు రాబోయే ము-
న్సిపల్ ఎన్నికల్లో  రాజకీయాలకు అతీతంగా బరిలోకి 
దిగి మన ఇల్లందును కాపాడుకోవాల్సిన ఆవశ్యకత 
ఎంతైనా ఉంది. ఎంతో నమ్మకంగా గెలిపించుకున్నా పని-
చేయని నాయకులను నిత్యం మనం చూస్తూనే ఉన్నాం. 

ఇల్లందు అభివృద్ధి కోసం అను నిత్యం పని తపించిపోయే 
మనందరం ఇల్లందు ఫ్రంట్ గా ఒక్కటవ్వాల్సిన ఆవశ్య-
కతను అందరూ గుర్తించాలి. ఇల్లందు ఏర్పడి ఇన్నాళ్ల-
యినా ఏ ఒక్క రాజకీయపార్టీ ఇల్లందు ప్రజలకు గానీ, 
ఇల్లందుకు గాని చేసింది ఏమీ లేదు. రాష్ట్రం అభివృద్ధి వైపు 
పరుగులు తీస్తుంది. అభివృద్ధివైపు పరుగులు తీస్తుంది.. 
అని పదే పదే చెబుతున్న నాయకులకు ఇల్లందు కనబ-
డలేదు. అభివృద్ధికి నోచుకోకపోగా ఉన్న వసతులన్నీ 
కోల్పోయాం. ఇకనైనా మనం రాజకీయాలకు అతీతంగా 
ఏకం కాకుంటే ఇల్లందును కాపాడుకోలేం.. అందుకే 
మనందరికీ రాజకీయాలకు అతీతంగా కుళ్లు  కుతం-
త్రఅవినీతికి తావు లేకుండా ఒక వేదిక అవసరం అదే 
ఈ ఇల్లందు ఫ్రంట్ .. ఎన్నో సేవా కార్యక్రమాలు చేస్తున్న 
మనం.... రోగులకు పండ్లు  పాలు పంచుతున్న మనం.... 
ఎందరో ప్రముఖులు బర్త్ డేలు చేసుకుంటున్న మనం... 
ఇల్లందును మాత్రం పట్టించుకోవడం మానేశాం.. పరిపా-
లనా విభాగంలో పార్టీలన్నీ ఇల్లందును వెనుకబాటుకు 
గురి చేస్తున్న మౌనంగా ఉండటం మనకు తగదు ..కనుక 
స్థా నిక సంస్థా గత ఎన్నికల్లో పోటీకిదిగి మన ఇల్లందును 
మనమే పరిపాలించుకుని,మనమే అభివృద్ధి చేసుకో 
చేసుకోవాల్సిన ఆవశ్యకతను ఇకనైనా మనం గుర్తించి 

..మన తల్లి ఇల్లందును అభివృద్ధి చేసుకుందాం. మన 
తల్లి ఇల్లందును బాగు చేసుకుందాం. మనం జెండాలు 
మోసి జైకొట్టిన నాయకులు' పార్టీలు ఇల్లందుకు ఏమీ చే-
యలేవని ఇకనైనా గ్రహించండి. మన తాతలు, తండ్రులు 
పార్టీల జెండాలు మోసి, నాయకులకు జైకొట్టినా అవేవీ 
ఇల్లందును కాపాడలేకపోయాయి..ఇకనైనా మన 
తల్లిని స్వయంగా మనమే బాగు చేసుకోవాల్సిన ఆవశ్య-
కత ఎంతైనా వుంది. దయచేసి మిత్రులు, మేధావులు 
,యువతీ యువకులు, కార్మికులు కర్షకుల ందరూ మన 
ఇల్లందును అభివృద్ధి చేసుకోవడంలో భాగస్వామ్యు-
లు కావాలని ఈ ఇల్లందు ఫ్రంట్ ఏర్పాటు చేయటం 
జరిగింది. రాజకీయాలకు అతీతంగా ఇల్లందు ఫ్రంట్ను 
బలోపేతం చేసుకుందాం. వార్డు ల వారీగా  కమిటీలు 
వేసుకుందా౦..! అవినీతి రాజకీయాలను, పార్టీలను, 
నాయకులను దీటుగా ఎదుర్కొని ఈ ఎన్నికల్లో  నిలబడి 
ఇల్లందును బాగు చేసుకుందామని విద్యావంతులు, 
మేధావులు, పెద్దలు, కార్మికులు, కర్షకులు, యువతి యు-
వకులైన మన ఇల్లందులో పుట్టిన ప్రతి ఒక్కరినిమనస్ఫూ-
ర్తిగా ప్రార్థిస్తూ వేడుకుంటున్నాను. ఈ యొక్క బృహత్తర 
కార్యక్రమానికి చెయ్యి చెయ్యి కలిపి అడుగులో అడుగు 
వేసి.. మన గొంతుకల్ని ఏకం చేద్దాం . 

ఇల్లందు : 
కొత్తగూడెం ఎస్పీ కార్యాలయంలో  ఏర్పాటు 
చేసిన సమావేశంలో కొత్తగూడెం ఎస్పీ వినీత్, 
ఇల్లందు డిఎస్పి రమణమూర్తి, టేకులపల్లి సిఐ 
ఇంద్రసేనారెడ్డి, వివరాలు వెల్లడిస్తూ  టేకుల-
పల్లి పోలీస్ స్టేషన్ టేకులపల్లి ఎస్ఐ గన్ రెడ్డి 
రమణారెడ్డి వాహనా తనిఖీలు నిర్వహిస్తుం-
డగా విశ్వసనీయ సమాచారం ప్రకారం గత 
నెల 28వ తారీఖున ఉదయం 10 గంటల 
సమయంలో కేఏ 38 ఏ 3677 టాటా ఇంట్రా 
ట్రాలీ వాహనంలో గంజాయి తరలిస్తున్నారు. టే-
కులపల్లి సమీపంలో పోలీసులు వాహన తనిఖీలు 
చేస్తున్నారని విషయం తెలుసుకున్న గంజాయి 
తరలిస్తున్న వాహనం టేకులపల్లి పెట్రోల్ బంక్ 
వెనుకవైపు వదిలేసి పారిపోయారు. 
స్థా నికులు గమనించి అనుమానాస్పదంగా ఉన్న 
వాహనాన్ని టేకులపల్లి పోలీసులకు సమాచారం 
ఇవ్వగా టేకులపల్లి ఎస్సై రమణారెడ్డి తన సి-
బ్బందితో వాహనాన్ని తనిఖీ చేయగా మూడు 
బీరువాలు కనపడ్డా యి. గ్యాస్ కట్టర్ ద్వారా 
బీరువాలు తెరిచి చూడగా ఒక బీరువా ఖాళీగా 
ఉండగా రెండు బీరువాల్లో  గంజాయిని గుర్తిం-
చారు. గంజాయిని దాచిపెట్టి రెండు బీరువాలు 
పైకి చూడడానికి ఖాళీగా కనిపించాయి. పోలీసు-
లను బీరువా వెనుక భాగంలో గమనించగా 120 
కేజీల గంజాయి  సుమారు గంజాయి విలువ 30 

లక్షలు గా ఉంటుందని తెలిపారు పోలీసులు 
విచారణ ప్రారంభించిన వాహనం యొక్క 
నెంబర్ ఆధారంగా విచారించగా వాహనం 
కర్ణా టక రాష్ట్రం బీదర్ ప్రాంతానికి చెందిన షకీల్ 
పాషా అనే వ్యక్తి పేరు మీద రిజిస్టర్ అయి ఉంది. 
వెంటనే బీదర్ వెళ్లి విచారించగా కొద్ది రోజుల 
క్రితం తనకు తెలిసిన డ్రైవర్ ముజార అనే వ్యక్తికి 
కిరాయికి ఇచ్చానని తెలిపాడు. డ్రైవర్ పరారీలో 
ఉన్నాడని నిందితుడు ముజారి కోసం ప్రత్యేక 
బృందాన్ని ఏర్పాటు చేసి గాలింపు చేపట్టా రు. 
తెలంగాణ రాష్ట్ర ప్రభుత్వం గంజాయి లాంటి 

మత్తు పదార్థా లను అక్రమ రవాణా అరికట్టడానికి 
ప్రత్యేక చర్యలు తీసివేయపడుతుందని ఇందులో 
భాగంగా నిషేధిత గంజాయిని అక్రమంగా 
రవాణా చేస్తే కఠిన చర్యలు తీసుకోవడం జరుగు-
తుందని తెలిపారు. స్కూలు, కళాశాలలో చదివే 
పిల్లలకు  మత్తుపదార్థా లు అలవాటు కాకుండా 
తమ అమూల్యమైన భవిష్యత్తు నాశనం చేసుకో-
కుండా చూడాలన్నారు. యువత మత్తు పదార్థా -
లు వినియోగించే ప్రదేశాల ఆచూకీ తెలిస్తే పోలీస్ 
వారికి సమాచారం అందించాలని కోరారు.ఈ 
కార్యక్రమంలో పోలీస్ సిబ్బంది పాల్గొ న్నారు.

జనరల్ న్యూస్ 3మంగళవారం
02.01.2024

అభివృద్ధి  కొరకు పనిచేసే 
చేతులన్నీ ఏకం కావాలి

ఫిబ్రవరి 15 రోజు 
సెలవు దినంగా ప్రకటించాలి

- జయభేరి, ఇల్లందు :
తెలంగాణ రాష్ట్రం లో బంజారా జాతి బిడ్డల ఆరాధ్య దైవం శ్రీ శ్రీ  సంత్ 
సేవాలల్ మహారాజ్ జయతి నాడు సెలువు దినం గా ప్రకటించాలని  రాష్ట్ర 
ప్రభుత్వం ను మంత్రి వర్యులు రేవంత్ రెడ్డి ఈ రాష్టం లో ఉన్న 40 లక్షల 
బంజారా బిడ్డల తరుపున కోరుతున్నాం. బంజారా జాతి బిడ్డల ఆరాధ్య 
దైవం బాపు మహారాజ్ జయంతి ను సేలువు దినం గా ప్రకటిస్తే కేవలం 
తెలంగాణ రాష్ట్రం లోనే కాదు, అది యావత్ భారత దేశం లో ఉన్న 20 
కోట్ల బంజారా జాతి బిడ్డలు హర్షిస్తారు కాంగ్రెస్ పార్టీ కు ఎప్పుడు తోడుగా 
ఉంటారని కోరారు. 

దొంతిని కలిసిన బయ్యారం 
కాంగ్రెస్ నాయకులు

- జయభేరి, ఇల్లందు : 
నర్సంపేట నియోజకవర్గం ఎమ్మెల్యే దొంతి మాధవరెడ్డి కి నూతన సంవ-
త్సర శుభాకాంక్షలు తెలిపి మర్యాదపూర్వకంగా కలిసి వారికి పూల బుకే 
అందజేసి శుభాకాంక్షలు తెలియజేయడం జరిగింది ఈ కార్యక్రమంలో 
మాజి టీపీసీసీ రాష్ట్ర నాయకులు బయ్యారం మాజీ ఎంపిపి గుగులోత్ 
కిషన్ నాయక్, మండల కాంగ్రెస్ పార్టీ అధ్యక్షులు కంబాల ముసలయ్య, 
బయ్యారం పట్టణ కాంగ్రెస్ పార్టీ అధ్యక్షులు నాయిని శ్రీనివాస్ రెడ్డి, 
మండల ప్రధాన కార్యదర్షి గట్ల గణేష్ పాల్గొ న్నారు.

ఎమ్మెల్యే కనకయ్యకు 
ఘన సన్మానం

- జయభేరి, ఇల్లందు :
నియోజకవర్గ ఎమ్మెల్యే కోరం కనకయ్యను టేకులపల్లి గ్రామ మున్నూరు 
కాపు సంఘం బొకే, శాలువా తో ఘనంగా సన్మానించి నూతన సంవత్సర 
శుభాకాంక్షలు తెలిపారు. ఇల్లందు నియోజకవర్గ కాంగ్రెస్ నాయకులు 
కోరం సురేందర్, కొయగూడెం సర్పంచ్ కోరం ఉమాను కలిసి నూతన 
సంవత్సర శుభాకాంక్షలు తెలిపారు. ఈ కార్యక్రమంలో టేకులపల్లి గ్రామ 
మున్నూరు కాపు సంగం అధ్యక్షులు కడుదుల వెంకట రామారావు, ఉపాధ్య-
క్షులు యాసం ప్రసాద్, ప్రధాన కార్యదర్శి కడుదుల రాము, గౌరవ అధ్యక్షులు 
కడుదుల వీరన్న, సహాయ కార్యదర్శులు యాసం రమేష్, నెల్లూ రు ప్రకాష్ 
రావు తదితరులు పాల్గొ న్నారు.

ప్రజలందరూ 
సుఖసంతోషాలతో ఉండాలి

- జయభేరి, ఇల్లందు :

శాసనసభ్యులు కోరం కనకయ్య, లక్ష్మీ స్వగృహంలో నూతన సంవత్సరం సందర్బం -
గా అయ్యప్ప స్వామి మహా పడి పూజ ఇల్లందు శ్రీ హరి హర క్షేత్రం అర్చకులు శ్రీ 
శ్రీ శ్రీ ప్రదీపన్ తాంత్రిక పూజారి చే పూజ అభిషేకం, భజన గణేశన్ గురు స్వామి 
చే అంగరంగ వైభవంగా జరిపారు. ఈ మేరకు కోరం కనకయ్య మాట్లా డుతూ.. 
ప్రజలందరూ సుఖ సంతోషాలతో ఉండాలని ఆయన కోరారు. ఈ పూజ మహోత్స-
వం లో అయ్యప్ప మాల ధరించిన స్వాములు, అంజన్న స్వాములు, భక్తులు, ప్రజా 
ప్రతినిధులు, నాయకులు తదితరులు పాల్గొ న్నారు. 

యువత అన్ని రంగాల్లో  ముందుండాలి
- జయభేరి, ఉప్పల్ :

తస్య ఫ్యాషన్ ను ప్రారంభించిన ఉప్పల్ నియోజకవర్గం బిఆర్ఎస్ శాసనసభ్యులు 
బండారి లక్ష్మారెడ్డి, రాగిడి లక్ష్మారెడ్డి. హబ్సిగూడ డివిజన్ స్ట్రీట్ నెంబర్ 8 లో తస్య ఫ్యాషన్ 
షాప్ ప్రారంభోత్సవానికి ముఖ్య అతిథులుగా ఉప్పల్ శాసనసభ్యులు బండారి లక్ష్మారెడ్డి, 
తెలంగాణ రాష్ట్ర బిఆర్ఎస్ సీనియర్ నాయకులు రాగిడి లక్ష్మారెడ్డి హాజరై వారి చేతుల 
మీదుగా నూతన వస్త్ర దుకాణాన్ని ప్రారంభించడం జరిగింది. అనంతరం షాపు యజ-
మానులు నిరీష, మౌనికాలను అభినందించిన ఉప్పల్ శాసనసభ్యులు బండారి లక్ష్మారెడ్డి, 
బిఆర్ఎస్ రాష్ట్ర నాయకులు రాగిడి లక్ష్మారెడ్డి. యువత అన్ని రంగాల్లో  స్వయం ఉపాధిలో 
ముందుండాలని వారు కొనియాడారు. షాపు యజమానులు నిరీష, మౌనికలు ఉప్పల్ 
ఎమ్మెల్యే బండారి లక్ష్మారెడ్డి, రాగిడి లక్ష్మారెడ్డిని పుష్పగుచ్చాలి ఇచ్చి శాలువాతో ఘనంగా 
సత్కరించడం జరిగింది. ఈ కార్యక్రమంలో బిఆర్ఎస్ కార్పొరేటర్లు, మహిళా నాయకు-
రాలు, నాయకులు, కార్యకర్తలు పెద్ద ఎత్తున పాల్గొ న్నారు. 

జననేతకు అభిమానుల 
నూతన సంవత్సర శుభాకాంక్షల వెల్లు వ

- జయభేరి, కాప్రా :
సైనిక్ పూరి లోని ఎమ్మెల్యే నివాస కార్యాలయం వద్ద నియోజకవర్గా నికి చెందిన పలువురు 
అధికారులు నాయకులు, కార్యకర్తలు, అభిమానులు భారీగా తరలివచ్చి నూతన సంవ-
త్సర శుభాకాంక్షలు తెలిపారు. ఎమ్మెల్యే ఆదేశాల మేరకు తన వద్దకు వచ్చిన అభిమాను-
లు,నాయకులు పూల బోకెల బదులు నోట్ బుక్స్ తీసుకొని రావాలని పిలుపు మేరకు నోట్ 
బుక్స్, పెన్నులు అందజేశారు. అనంతరం కొత్త సంవత్సర క్యాలెండర్ ఆవిష్కరణ కార్య-
క్రమం లో పాల్గొ న్నారు. ఈ సందర్భంగా ఎమ్మెల్యే బండారి లక్ష్మారెడ్డి మాట్లా డుతూ.. ని-
యోజకవర్గ అభివృద్ధికి కృషి చేసే నాయకుడికి ప్రజలు ఎప్పుడూ మద్ధతు ఉంటుందని నా 
విజయంతో మరోమారు నిరూపితమైందన్నారు. మీ ప్రేమ, అభిమానాలు నాపై ఎప్పుడూ 
ఎలాగే ఉండి నాకు మద్దతుగా నిలవాలన్నారు. ఈ కార్యక్రమంలో కార్పొరేట్లరు పన్నాల 
దేవేందర్ రెడ్డి, ప్రభుదాస్ మాజీ కార్పొరేటర్లు కొత్త రామారావు, శ్రీనివాస్ రెడ్డి, డివిజన్ 
అధ్యక్షుడు కాసం మహిపాల్ రెడ్డి తదితరులు పాల్గొ న్నారు. 

BRS పార్టీ వర్కింగ్ ప్రెసిడెంట్, మాజీ మంత్రి, సిరిసిల్ల ఎమ్మెల్యే కల్వకుంట్ల 
తారక రామారావు (కేటీఆర్)ని తెలంగాణ భవన్ లో మర్యాద పూర్వకంగా 
కలిసి నూతన సంవత్సర శుభాకాంక్షలు తెలియజేసిన ఉప్పల్ ఎమ్మెల్యే 
బండారి లక్ష్మారెడ్డి.

- జయభేరి, కాప్రా 

నూతన సంవత్సరాన్ని పురస్కరించుకొని కుషాయిగూడ వెంకటేశ్వర 
స్వామి గారిని దర్శించుకున్న ఉప్పల్ ఎమ్మెల్యే బండారి లక్ష్మారెడ్డి. ఈ సం-
దర్భంగా ఆయన మాట్లా డుతూ.. ఉప్పల్ నియోజకవర్గ ప్రజలందరూ 
సంతోషంగా ఉండాలని ఆయన తెలిపారు. ఈ కార్యక్రమంలో స్థా నిక 
నాయకులు పాల్గొ న్నారు.

- జయభేరి, కాప్రా 

భారీగా గంజాయి పట్టివేత

ఉప్పల్ ఎమ్మెల్యే బండారి లక్ష్మారెడ్డిని  
మర్యాదపూరవకంగా కలిసిన మాజీ కౌన్సిల-
ర్ ఉప్పల్ పల్లె  రాజ్ కుమార్ గౌడ్, 
సీతారామ కాలనీ అధ్యక్షులు గూడూరి 
రమేష్, కె అంజిరెడ్డి , అమిత్, సుమిత్ తది -
తరులు నూతన సంవత్సర శుభాకాంక్షలు 
తెలియజేసినారు.

- జయభేరి, ఉప్పల్ 

పీర్జా దిగూడ మున్సిపల్ కార్పొరేషన్ పరిధిలోని పర్వతాపూర్ IICT 

కాలనీలో నూతనంగా నిర్మించిన కమ్యూనిటీ హాల్, వినాయక మం-

డపాన్ని మాజీ మంత్రివర్యులు మేడ్చల్ ఎమ్మెల్యే చామకూర మల్లా రె-

డ్డి, మేయర్ జక్క వెంకట్ రెడ్డి, యాసారం మహేష్  కలిసి ప్రారంభిం -

చారు. ఈ కార్యక్రమంలో కార్పొరేటర్లు  మద్ది యుగేందర్ రెడ్డి, 

ఏంపల్ల అనంత రెడ్డి, దొంతిరి హరిశంకర్ రెడ్డి, కో ఆప్షన్ జగదీశ్వర్ 

రెడ్డి, నాయకులు బండారి రవీందర్, పప్పుల అంజిరెడ్డి, బోడిగే కృష్ణ 

గౌడ్, శ్రీధర్ రెడ్డి, జావీద్ ఖాన్, రఘువర్ధన్ రెడ్డి, బండి శ్రీరాములు, 

జోగిరెడ్డి, కాలానీవాసులు తదితరులు పాల్గొ న్నారు.

- జయభేరి, మేడిపల్లి 

నూతన సంవత్సర శుభాకాంక్షలు
- జయభేరి, జనవరి 1:

నూతన సంవత్సరంలో అందరూ సుఖ సంతోషాలతో ఉండాలని, అనుకున్న 
లక్ష్యాలు నెరవేరాలని టీం ఎన్ పిజి అధ్యక్షుడు ప్రవీణ్ గౌడ్ ఆకాంక్షించారు. ఈ 
సందర్భంగా ఆయన కాంగ్రెస్ రాష్ట్ర సీనియర్ నాయకులు నక్క ప్రభాకర్ గౌడ్ 
కి నూతన సంవత్సర శుభాకాంక్షలు తెలియచేశారు. కార్యకర్తలకు ఎల్లవేళలా 
అందుబాటులో ఉంటు వారికి అభ్యున్నతికి దోహదం చేస్తున్న నక్క ప్రభాకర్ గౌడ్ 
గారికి ఆయన ప్రత్యేకంగా కృతజ్ఞతలు తెలియచేశారు.కాంగ్రెస్ పార్టీ బలోపేత -
మే లక్ష్యంగా పనిచేస్తున్న ఆయన ఈ సంవత్సరం లో కూడా మరిన్ని పదవులు 
అధిరోహించి ప్రజా నాయకునిగా ఉండాలని ఆయన ఆకాక్షించారు.

‘భీమా’- 
ఇంటెన్స్ పోస్టర్
మాచో స్టా ర్ గోపీచంద్ హీరోగా తెరకెక్కుతున్న 
యూనిక్ యాక్షన్ ఎంటర్టైనర్ ‘భీమా’ నిర్మాణ 
దశలో ఉంది. ఈ చిత్రాన్ని ప్రముఖ కన్నడ దర్శకుడు 
ఎ హర్ష దర్శకత్వం వహిస్తుండగా, శ్రీ సత్యసాయి 
ఆర్ట్స్ బ్యానరప్ై కెకె రాధామోహన్ నిర్మిస్తున్నారు. 
నూతన సంవత్సర శుభాకాంక్షలు తెలుపుతూ మేకర్స్ 
ఇంటెన్స్ పోస్టర్ను విడుదల చేశారు.గోపీచంద్ ఖాకీ 
దుస్తుల్లో  ఫెరోషియస్ గా కనిపించారు. సినిమాలో 
పవర్ ఫుల్ పోలీసు పాత్ర పోషిస్తున్న గోపీచంద్ 
పోస్టర్ లో చేతిలో సంకెళ్ళు పట్టు కొని టెర్రిఫిక్ గా కని-
పించారు. ఈ పోస్టర్ సినిమాలో గోపీచంద్ వైల్డ్  నేచర్ 
ని తెలియజేస్తోంది.హై స్టాం డర్డ్ టెక్నికల్, ప్రొడక్షన్ 
వాల్యూస్తో భారీ ఎత్తున తెరకెక్కుతున్న ఈ సినిమాలో 
గోపీచంద్ సరసన ప్రియా భవానీ శంకర్, మాళవిక 
శర్మ హీరోయిన్లు గా నటిస్తున్నారు.స్వామి జె గౌడ 
సినిమాటోగ్రాఫర్ కాగా, సలార్ ఫేమ్ రవి బస్రూర్ 
సంగీతం అందిస్తున్నారు. రమణ వంక ప్రొడక్షన్ 
డిజైన్, తమ్మిరాజు ఎడిటర్. కిరణ్ ఆన్లైన్ ఎడిటర్ 
కాగా, అజ్జు  మహంకాళి డైలాగ్స్ అందిస్తున్నారు. 
రామ్-లక్ష్మణ్, వెంకట్, డాక్టర్ రవివర్మ ఫైట్స్ ని కొరి -
యోగ్రఫీ చేస్తున్నారు. తారాగణం: గోపీచంద్, ప్రియా 
భవానీ శంకర్, మాళవిక శర్మ

గీతాంజలి మళ్లీ వచ్చింది
న్యూ ఇయర్ సందర్భంగా స్పెషల్ పోస్టర్ విడుదల

హీరోయిన్ అంజలి టైటిల్ పాత్రలో నటిస్తోన్న హారర్ కామెడీ మూవీ ‘గీతాంజలి మళ్ళీ వచ్చింది’. మలయాళ నటుడు 

రాహుల్ మాధవ్ ఈ చిత్రంతో టాలీవుడ్ ఎంట్రీ ఇస్తున్నారు.  ప్రముఖ రైటర్, ప్రొడ్యూసర్ కోన వెంకట్ సమర్పణలో 

ఈ సీక్వెల్ను ఎంవీవీ సినిమా, కోన ఫిల్మ్ కార్పొరేషన్ సంస్థలపై ఎంవీవీ సత్యనారాయణ, జీవీ  ప్రతిష్టా త్మకంగా నిర్మి-

స్తున్నారు. అంజలి నటిస్తోన్న 50వ సినిమా ఇది. హారర్ కామెడీ జోనర్ లో ట్రెండ్ సెట్ చేసిన గీతాంజలి సినిమాకు 

ఇది సీక్వెల్. ‘గీతాంజలి మళ్ళీ వచ్చింది’ మూవీ షూటింగ్ శరవేగంగా పూర్తవుతుంది. కొత్త ఏడాది 2024 ప్రారంభం 

సందర్భంగా అందరికీ నూతన సంవత్సర శుభాకాంక్షలను తెలియజేస్తూ మేకర్స్ ఈ సినిమా నుంచి స్పెషల్ పోస్టర్ను 

విడుదల చేశారు. పాడుబడ్డ భవంతిలో నాట్య కళాకారిణి లుక్లో  అంజలి కనిపిస్తోంది. ఓ వైపు అంజలి లుక్.. మరో 

వైపు భవంతి బ్యాక్ డ్రాప్ చూస్తుంటే సరికొత్త కథ, కథనంతో ‘గీతాంజలి మళ్ళీ వచ్చింది’ ఈ ఏడాది ప్రేక్షకులను 

మెప్పించటానికి సిద్ధమైందని తెలుస్తోంది. భారీ బడ్జెట్తో రూపొందుతోన్న ‘గీతాంజలి మళ్ళీ వచ్చింది’ చిత్రాన్ని  మేకర్స్ 

తెలుగు, తమిళ, కన్నడ, మలయాళ భాషల్లో  రిలీజ్ చేస్తున్నారు. ‘గీతాంజలి’ సినిమా ఎక్కడ ముగిసిందో అక్కడి నుంచే 

సీక్వెల్ స్టా ర్ట్ అవుతుంది. ఇంకా ఈ సినిమాలో శ్రీనివాస్ రెడ్డి, సత్యం రాజేష్, షకలక శంకర్లతో పాటు ఈ సీక్వెల్లో  

సత్య, సునీల్, రవిశంకర్, శ్రీకాంత్ అయ్యంగార్ ఇతర ప్రధాన పాత్రల్లో  నటిస్తున్నారు.  ఇప్పటి వరకు వచ్చిన హారర్ 

కామెడీ చిత్రాలన్నీ ఒక ఎత్తైతే ‘గీతాంజలి మళ్లీ వచ్చింది’లో హారర్ కామెడీ వాటన్నింటినీ మించేలా ఉంటుంది.  

యంగ్ టాలెంట్ను ఎంకరేజ్ చేయటానికి ఎప్పుడూ ముందుండే కోన ఫిల్మ్ కార్పొరేషన్ ఈ సినిమా ద్వారా తన 

మార్క్ను చాటుకుంటోంది. నిన్ను కోరి, నిశ్శబ్దం చిత్రాలకు కొరియోగ్రఫీ చేసిన అట్ల ాంటా (యు.ఎస్)కు చెందిన 

కొరియోగ్రాఫర్ శివ తుర్లపాటిని డైరెక్టర్గా  ఈ చిత్రంతో పరిచయం చేస్తున్నారు.  సినిమాను వచ్చే 2024 ప్రారంభంలో 

దక్షిణాది భాషల్లో  విడుదల చేసేలా ప్లా న్ చేస్తున్నామని మేకర్స్ పేర్కొన్నారు. నటీనటులు: అంజలి, శ్రీనివాస్ రెడ్డి, 

సత్యం రాజేష్, షకలక శంకర్, అలీ, సునీల్, సత్య, శ్రీకాంత్ అయ్యంగార్, రవిశంకర్, ప్రియ, ముక్కు అవినాష్, 

విరుపాక్ష రవి, రాహుల్ మాధవ్ తదితరులు.

‘సైంధవ్’ ట్రైలర్ జనవరి 3న విడుదల
విక్టరీ వెంకటేష్ 75వ ల్యాండ్మార్క్ మూవీ ‘సైంధవ్’ 2024లో విడుదలవుతున్న మోస్ట్ ఎవైటెడ్ పాన్ ఇండియా ప్రాజెక్ట్లలో ఒకటి. వెరీ ట్యాలెంటెడ్ 
శైలేష్ కొలను దర్శకత్వం వహించిన ఈ చిత్రం సంక్రాంతి కానుకగా ప్రేక్షకుల వస్తోంది. ఇప్పటికే విడుదలైన టీజర్, పాటలకు ట్రెమండస్ రెస్పా -
న్స్ వస్తోంది. మేకర్స్ నూతన సంవత్సర శుభాకాంక్షలు తెలియజేస్తూ ప్రేక్షకులు ఎంతగానో ఎదురుచూస్తున్న ‘సైంధవ్’ ట్రైలర్ అప్డేట్ ఇచ్చారు. 
‘సైంధవ్’ ట్రైలర్ జనవరి 3న విడుదల కానుంది. ఈ సందర్భంగా విడుదల చేసిన పోస్టర్ లో వెంకటేష్, బేబీ సారా చిరునవ్వులు చిందిస్తూ కనిపిం -
చారు. నవాజుద్దీన్ సిద్ధిఖీ, ఆర్య, రుహానీ శర్మ, ఆండ్రియా జెరెమియా లాంటి ప్రముఖ నటుల ఈ చిత్రంలో కీలక పాత్రలలో అలరించనున్నారు. 
ఈ పాన్ ఇండియా మూవీని నిహారిక ఎంటర్టైన్మెంట్ బ్యానరప్ై వెంకట్ బోయనపల్లి భారీ స్థా యిలో నిర్మించగా, కిషోర్ తాళ్లూ రు సహ నిర్మాత.
సెన్సేషనల్ కంపోజర్ సంతోష్ నారాయణన్ ‘సైంధవ్’ కు చార్ట్ బస్టర్ ఆల్బమ్ అందించారు. ఇప్పటికే విడుదలైన పాటలన్నీ సూపర్ హిట్స్ 
అయ్యాయి. ఎస్.మణికందన్ ఈ చిత్రానికి సినిమాటోగ్రఫీ అందిస్తున్నారు. అవినాష్ కొల్లా  ప్రొడక్షన్ డిజైనర్, గ్యారీ బిహెచ్ ఎడిటర్. సైంధవ్ 
జనవరి 13న అన్ని దక్షిణ భారత భాషలు, హిందీలో గ్రాండ్ గా విడుదల కానుంది. తారాగణం: వెంకటేష్, నవాజుద్దీన్ సిద్ధిఖీ, ఆర్య, శ్రద్ధా  
శ్రీనాథ్, రుహాని శర్మ, ఆండ్రియా జెరెమియా, సారా, జయప్రకాష్.

శ్రీరంగనీతులు 
న్యూ పోస్టర్ రిలీజ్
వైవిధ్యమైన సినిమాలతో  తమకంటూ ఓ మార్క్ను క్రియేట్ చేసుకున్న సుహాస్, విరాజ్ అశ్విన్, రుహానిశర్మ, కార్తీక్ 
రత్నం ముఖ్యతారలుగా రూపొందుతున్న చిత్రం శ్రీరంగనీతులు. ప్రవీణ్కుమార్ వీఎస్ఎస్ దర్శకుడు. రాధావి 
ఎంటర్టైన్మెంట్స్ పతాకంపై వెంకటేశ్వరరావు బల్మూరి  ఈ చిత్రాన్ని నిర్మిస్తున్నారు. చిత్రీకరణ పూర్తిచేసుకున్న ఈ 
చిత్రం ప్రమోషన్ కార్యక్రమాలకు నూతన సంవత్సరం సందర్భంగా శ్రీకారం చుట్టింది. ఈ చిత్రానికి సంబంధించిన 
ఓ న్యూ పోస్టర్ను విడుదల చేసింది చిత్రయూనిట్. ఈ చిత్రం టీజర్ను జనవరి 5న విడుదల చేస్తున్నట్లు  ప్రకటించింది 
చిత్ర యూనిట్. ఈ సందర్భంగా దర్శకుడ చిత్ర విశేషాలను తెలియజేస్తూ ఈతరం యువత వారి ఆలోచనలను, వారి 
ఎమోషన్స్ను ఏ విధంగా వుంటున్నాయి అనేది ఈ చిత్రంలో  మూడు పాత్రల ద్వారా చూపిస్తున్నాం.
 ఇది వారి జీవితంలోని ఆసక్తికరమైన కథ, కథనాలను ఎంటర్టైన్మెంట్ వేలో చూపించే ప్రయత్నం చేశాం. చిత్రంలోని 
ప్రతి పాత్ర అందర్ని అలరిస్తుంది. కొత్తదనంతో పాటు పూర్తి కమర్షియల్ అంశాలతో రూపొందించిన హైపర్ లింక్ 
డ్రామా ఇది. తప్పకుండా చిత్రం అందరి ఆదరణ పొందుతుందనే నమ్మకం వుంది అన్నారు. మోడ్రన్ సెన్సిబిలిటీస్ 
తో అందరికి నచ్చే విధంగా   దర్శకుడు ప్రవీణ్ కుమార్ వి.ఎస్.ఎస్ చిత్రాన్ని తెరకెక్కించారని నిర్మాత తెలిపారు. ఈ 
చిత్రానికి డీఓపీ: టీజో టామీ, సంగీతం: హర్షవర్థన్ రామేశ్వర్, అజయ్ అరసాడ, ఎడిటింగ్: శశాంక్ ఉప్పటూరి.




